
Мошенникларның яңа схемасы

Кулланылган автомобильләр сатып алганда алдауның яңа хәйләкәр схемасын уйлап
тапкан алдакчылар.
Җинаятьчеләр хәзер россиялеләрне ялгыш юлга кертү өчен ясалма интеллектны актив
куллана. Бу ничек эшли?      Чит фотолардан файдаланып, машина сату турында ялган
белдерү ясыйлар. Сатып алучы белән нейрочелтәр аша аралашалар, “сатучы”ның
тавышын һәм тышкы кыяфәтен генерациялиләр. Ышаныч яулап барлык сорауларга
җавап бирәләр. Килешүне максималь үтә күренмәле һәм ышанычлы итәләр. Аннары 20
000 сум күләмендә залогны күчерергә сорыйлар һәм акча белән бергә юкка чыгалар. Сак
булыгыз һәм сатып алыр алдыннан мәгълүматны тикшерегез!
Мәгълуматка күз салыйк. Мордовиядә беренче яртыеллыкта җинаятьчеләрнең
корбаннары 500дән артык җирле халык булды, алар 160 миллион сумнан артык мәхрүм
калды. Июнь аенда гына да РМ Эчке эшләр органнарына мошенниклар юлы белән акча
урлау турындагы гаризалар белән аферистлар гамәлләреннән зыян күргән 100 граждан
мөрәҗәгать иткән, алар 25 миллионга якын югалткан. Җинаятьләр кылуның иң киң
таралган ысуллары һәм җинаятьчеләр тарафыннан алдагы финанс операцияләрен
уздыру максатында әйтелгән сылтаулар булып, акчаларын резерв счетына күчереп,
санкцияләнмәгән исәптән чыгарудан һәм кредит рәсмиләштерүдән яклау, янәсе
сим-картаның гамәлдә булу вакыты тәмамлануы турында хәбәр итүче кәрәзле компания
хезмәткәрләреннән, шулай ук Порталның ялган вәкилләреннән шалтыратулар, шәхси
кабинетка керү мөмкинлеге алу турында мәгълүмат бирүче ялган дәүләт хезмәтләре. 
Җинаятьләрнең корбаннары сәнәгать хезмәткәрләре, пенсионерлар, студентлар, шәхси
эш-мәкәрләр, укучылар, укытучылар һәм тәрбиячеләр, сәламәтлек саклау
хезмәткәрләре, дәүләт һәм муниципаль хезмәткәрләр, эшсезләр. 
Мордовия Республикасы буенча Эчке эшләр министрлыгы гражданнарга искә төшерә:
әгәр сезгә кешеләр шалтырата һәм үзләрен банк, кәрәзле компания, хокук сак-лау
органнары хезмәткәрләре дип таныштыра икән – сөйләшүне өзегез һәм күрсәтелгән
оешмаларга шәхсән мөрәҗәгать итегез яки рәсми номерлар буенча шалтыратыгыз.
Алдан түләү сыйфатында товар өчен акча күчермәгез, шулай ук банк карталарының
тулы реквизитларын, PIN-кодны, CVC/CVV-кодларны һәм операцияләрне раслау өчен
бер тапкыр кулланыла торган парольләрне беркемгә дә хәбәр итмәгез. Сезгә акча
күчерү өчен банк картасы номеры гына җитә.

